
“Оешмаларның милегенә салым турында” Татарстан Республикасы законына үзгәрешләр кертү турында” Татарстан Республикасы Законы проекты мәдәният һәм сәнгать, мәгариф, социаль тәэминат ихтыяҗында файдаланыла торган социаль-мәдәни өлкәләргә караучы һәм федераль, Татарстан Республикасы, җирле бюджетлардан финансланучылардан тыш объектларга кагылышлы милеккә 2018 елның 1 гыйнварыннан көчен югалткан салым ташламаларын 2019 елның 1 гыйнварыннан яңадан торгызу максатында әзерләнде.  Моның өчен әлеге закон проекты тарафыннан 49-ЗРТ номерлы Законга  түбәндәге өстәмәләр һәм үзгәрешләр кертү каралган: 3нче статьяның 3нче өлешен социаль-мәдәни өлкәләргә караучы милек турындагы кагыйдәдән торучы 5нче пункт белән тулыландырырга; 5нче статьяның 8нче пунктын 3нче өлешнең 5нче пункты белән тулыландырырга һәм шуның белән мәдәният, сәнгать һәм мәгариф ихтыяҗында файдаланыла торган социаль-мәдәни өлкәләргә караучы объектларга кагылышлы салым ташламаларын 2022 елның 1 гыйнварына кадәр саклауны күздә тотарга.  
Закон проекты Татарстан Республикасы өчен социаль һәм икътисади яктан әһәмиятле булган объектларны яңартуны үстерүгә, стимуллаштыруга һәм модернизацияләүгә юнәлдерелгән.  

